
TB
Hóast truplar umstøður 
sum mest avsíðis felagið í 
Effodeildini, so brúkti TB í ár 
nógvar av egnum uppaldum 
leikarum, umframt at Patrik 
Johannesen spældi við 
AB. TB hevur havt nógvar 
útlendingar, men helvtin av 
liðnum var egið tilfar.

Skála
Skála er eitt av feløgunum, 
sum spælir við heilt nógvum 
av egnum uppaldum leikar­
um, og sum tað einasta felagið 
hevur Skála ikki leikarar í 
øðrum feløgum - í øllum 
førum ikki ímillum teir, ið 
spæla flestar minuttir. Við 
stórt sæð egnum liði megnaði 
Skála at yvirliva í Effodeildini.

B68
Niðurflytararnir av Toftum 
vóru í ár saman við HB tað 
felagið, ið brúkti flest av 
egnum uppaldum leikarum 
í ár, og tað sæst eisini aftur 
í hesari samanteljingini. Tó 
spældu átta av níggju í júst 
B68, meðan tann einasti B68-
uppaldi í øðrum felagi, var 
Fróði Benjaminsen í HB.

B71
Fótbóltsfelagið á Sandoynni 
er at finna í triðbestu 
deildini, men hóast tað, 
so høvdu teir uppalt fýra 
leikarar, ið spældu nógv í 
Effodeildini í ár. B71 eigur í 
grundini fleiri aðrar spælarar 
runt um í landinum, men tað 
hevur víst seg at vera trupult 
at varðveita teir í felagnum.

FC Suðuroy
FC Suðuroy er ikki í Effo­
deildini, og tað hevur ávirkan 
á hesa samanteljingina, har  
teir einans áttu tveir av teim­
um mest brúktu leikarnum í 
Effodeildini. Teir vóru Salmun­
dur Bech, sum er farin at spæla 
við grannunum í TB, og Símun 
Samulesen, sum spælir við AB.

AB
AB var tað felagið, sum brúkti 
fægst av egnum leikarum í ár, 
og lítla høvuðsstaðarfelagið 
telist eisini ímillum tey feløgini, 
ið uppala fægst av leikarum til 
Effodeildina. Allir tríggir AB- 
uppaldu leikararnir í hesi sam­
anteljingini spældu við heima í 
barndómsfelagnum í ár.

EB/Streymur
Felagið úr Sundalagnum 
spældi í ár í næstbestu 
deildini, og tað merkir 
hendan listan. EB/Streymur 
hevur nevniliga uppalt 
nógvar leikarar, harav eisini 
nakrar av teimum sonevndu 
burturvilstu synunum, har 
Anrbjørn Hansen eisini er 
ein teirra, men ikki hevur 
spælt so nógv í ár.

Pætur Albinus
Liðini í Effodeildini høvdu 
í miðal tveir útlendingar 
ímillum teir 11, sum 
spældu flestar minuttir 
í Effodeildini í 2016. Tað 
vísir ein samanteljing av 
teimum 11 leikarunum, 
sum spældu flestar 
minuttir fyri hvørt lið hetta 
kappingarárið.

Av teimum 110 leikar­
unum vóru 20 útlendingar. 
TB hevði nógv teir flestu 
útlendingarnar ímillum 
sínar mest brúktu spælar­
ar, nevniliga fimm. Aðrir 
útlendingar vóru eisini á 
liðnum, men fóru av aftur 
landinum.

Eisini KÍ fekk góða hjálp  
uttanífrá. Jonas Flindt 
Rasmussen, Ahmed Muj­
dragic og Semir Hadzibulic 
vóru ímillum teir 11, sum 
fingu flestar minuttir á 
liðnum í ár, og afturat 
teimum kemur Mayowa 
Alli, ið eisini fekk heilt fitt 
av spælitíð.

HB var tað einasta 
liðið, sum ikki hevði ein 
útlending ímillum teir 11 
mest brúktu. HB hevði 
í grundini ikki nakran 
útlending á liðnum yvir­
høvur í ár, og tað hongur 
eisini væl saman við at HB í 

FIMTI  
HVØR  
VAR ÚT- 
LENDINGUR 
Tað vóru nógvir útlendingar í 
Effodeildini í ár. Av teimum, 
sum spældu mest, var 
fimti hvør úr útlondum.

Salmundur Bech
Símun Samuelsen


